Кыргыз Республикасынын Маданият, маалымат, спорт жана жаштар саясаты министрлигинин  “Мамлекеттик органдары, алардын түзүмдүк бөлүмчөлөрү жана ведомстволук мекемелери көрсөтүүчү мамлекеттик кызмат көрсөтүүлөрдүн бирдиктүү реестрине (тизмегин) кирген мамлекеттик кызмат көрсөтүүлөрдүн административдик регламенттерин бекитүү жөнүндө” буйругунун долбооруна

МААЛЫМКАТ-НЕГИЗДЕМЕ

1. Долбоордун максаты жана милдети
Кыргыз Республикасынын Маданият, маалымат, спорт жана жаштар саясаты министрлигинин “Мамлекеттик органдары, алардын түзүмдүк бөлүмчөлөрү жана ведомстволук мекемелери көрсөтүүчү мамлекеттик кызмат көрсөтүүлөрдүн бирдиктүү реестрине (тизмегин) кирген мамлекеттик кызмат көрсөтүүлөрдүн административдик регламенттерин бекитүү жөнүндө” буйругунун сунушталган долбоорунун (мындан ары – буйруктун долбоору) максаты тийиштүү мамлекеттик орган, алардын түзүмдүк бөлүмчөлөрү жана ведомстволук мекемелери тарабынан жеке жана юридикалык жактарга көрсөтүлүүчү мамлекеттик кызмат көрсөтүүлөрдүн административдик регламенттерин бекитүүнү аткаруу болуп саналат.

2. Сыпаттоо бөлүгү
Кыргыз Республикасынын Өкмөтүнүн 2012-жылдын 10-февралындагы № 85 токтому менен бекитилген “Мамлекеттик органдары, алардын структуралык бөлүктөрү жана ведомстволук мекемелери тарабынан көрсөтүлүүчү мамлекеттик кызмат көрсөтүүлөрдүн бирдиктүү системалаштырылган Реестринин” 1-бапынын 98, 99, 101, 103- пункттарына ылайык министрлик төмөндөгү мамлекеттик кызматтарды көрсөтөт:
- “Жалпы негизги билимдин базасында маданият жана өнөр жаатында (мамлекеттик заказдын) белгиленген квотанын чегинде (окутуунун күндүзгү формасында) кесиптик орто билим берүү”;
- “Маданият жана өнөр жаатында (мамлекеттик заказдан) белгиленген квотадан тышкары (окутуунун күндүзгү формасында) кесиптик орто билим берүү”;
- “Маданият жана өнөр жаатында белгиленген квотанын (мамлекеттик заказдын) чегинде кесиптик жогорку билим берүү”;
- “Маданият жана өнөр жаатында (мамлекеттик заказдын) белгиленген квотадан тышкары кесиптик жогорку билим берүү”.
Кыргыз Республикасынын Өкмөтүнүн 2014-жылдын                             15-сентябрындагы № 530 токтому менен бекитилген “Мамлекеттик органдарга жана жергиликтүү өз алдынча башкаруунун аткаруучу органдарына өткөрүлүп берилүүчү Кыргыз Республикасынын Өкмөтүнүн айрым ченем жаратуу ыйгарым укуктарынын Тизмесинин” 2-1-пунктуна ылайык мамлекеттик органдарга жана жергиликтүү өз алдынча башкаруунун аткаруучу органдарына жеке жана юридикалык жактарга тийиштүү мамлекеттик орган, жергиликтүү өз алдынча башкаруунун аткаруучу органы, алардын түзүмдүк, аймактык бөлүмдөрү жана ведомстволук мекемелери көрсөтүүчү мамлекеттик жана муниципалдык кызмат көрсөтүүлөрдүн административдик регламенттерин бекитүүнү аткаруу өткөрүлүп берилген.
Кыргыз Республикасынын Өкмөтүнүн 2014-жылдын                             15-сентябрындагы № 530 токтому менен бекитилген “Кыргыз Республикасынын Өкмөтүнүн айрым ченем жаратуу ыйгарым укуктарын мамлекеттик органдарга жана жергиликтүү өз алдынча башкаруунун аткаруучу органдарына өткөрүп берүү тартиби жөнүндө
Жобонун” талаптарына ылайык кызмат көрсөтүүлөрдүн административдик регламенттери Кыргыз Республикасынын Өкмөтүнүн Регламентинин талаптарынын негизинде  мамлекеттик органдар менен макулдашууга жатат.
Бул административдик регламенттердин долбоорун кабыл алуу  Кыргыз Республикасынын Өкмөтү тарабынан кабыл алынган башка ченемдик укуктук актыларга түзөтүү киргизүү зарылчылыгына алып келбейт.

3. Социалдык, экономикалык, укуктук коргоо, гендердик, экологиялык, коррупциялык мүмкүн болуучу кесепеттерди божомолдоо
Ушул буйруктун долбоорун кабыл алуу  социалдык, экономикалык, укуктук коргоо, гендердик, экологиялык, коррупциялык мүмкүн болуучу кесепеттерге алып келбейт.
4. Коомдук талкуунун натыйжалары жөнүндө маалымат
 “Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын 22-беренесине ылайык, иштелип чыккан буйруктун долбоору коомдук талкуулоо үчүн Кыргыз Республикасынын Өкмөтүнүн расмий сайтына 2021-жылдын “___” _____ жайгаштыруу үчүн жиберилген. 

5. Долбоордун мыйзамга ылайык келишин талдоо
Буйруктун долбоору колдонуудагы мыйзамдардын ченемдерине, ошондой эле Кыргыз Республикасы катышуучусу болуп саналган белгиленген тартипте күчүнө кирген эл аралык келишимдерге карама-каршы келбейт.

     6. Каржылоонун зарылдыгы жөнүндө маалымат 
Буйруктун долбоору республикалык бюджеттен кошумча финансылык чыгымдарды талап кылбайт.
7. Жөнгө салуу таасирин талдоо жөнүндө маалымат
Буйруктун долбоору жөнгө салуу таасирин талдоону талап кылбайт, анткени ал ишкердик ишмердикти жөнгө салууга багытталган эмес.

